Врз основа на член 163,   а во врска со член 127 од Законот за пензиското и инвалидското осигурување ("Сл.весник на Република Македонија" бр. 80/93, 3/94, 14/95, 71/96, 32/97, 24/00, 96/00, 5/01,50/01, 85/03,  50/04 и 4/05) и член 40 од Статутот на Фондот на пензиското и инвалидското осигурување на Македонија ("Сл.весник на Република Македонија" бр. 50/94, 34/95, 53/97, 10/02, 5/04, 23/04 и 88/05), Управниот одбор на Фондот на пензиското и инвалидското осигурување на Македонија, на седницата одржана на   09.06. 2005 година, донесе
О Д Л У К А
за  утврдување на работните места на кои стажот на осигурување се смета со зголемено траење во Цивилна воздушна пловидба, во постапка на ревизија 
Член 1
Во  Цивилна воздушна пловидба како работни места на кои  стажот на осигурување се смета со зголемено  траење, во постапка на ревизија  се утврдува следните:

	Ред.
број
	                          Работно место
I. ЦИВИЛНО ВОЗДУХОПЛОВСТВО
	Степен на 
зголемување

	1. 
	Пилот
	12/18

	2. 
	Наставник по моторно летање и воздухопловно едриличарство
	12/18

	3. 
	Наставник по падобранство
	12/18

	      4.
	Летач-навигатор
	12/16

	      5.
	Летач-авиомеханичар
	12/16

	
	II. КОНТРОЛА НА ЛЕТАЊЕ
	

	      1.
	Помошник  контролор на летање
	12/14

	2.
	Областна контрола на летање
	12/16

	3.
	Терминална контрола на летање
	12/16

	4.
	Приодна /аеродромска контрола на летање
	12/16

	
	III. АВИОМЕХАНИЧАРИ
	

	1.
	Авиомеханича за одржување и ревизија на авиони
	12/15

	2.
	Авиомеханичар-контролор за одржување и ревизија на авиони
	12/15

	3.
	Авиомеханичар за одржување стопанска авијација
	12/16



На работниците кои работат на работните места под  реден број од 1 до 5, точка I стажот на осигурување ќе се смета со зголемено траење под услов да имаат важечка дозвола за летање односно специјално одобрение за летање.

На работниците кои работат на работните места под реден број од  1 до 4,   точка II стажот на осигурување ќе се смета со зголемено траење под услов да имаат важечко овластување за работа како контролор на летање во контролата за летање.
Член 2

Стажот  на осигурување што се смета со зголемено траење на работниците распоредени на работните места од член 1 на оваа одлука се смета од денот на влегувањето во сила на оваа одлука, а најрано од денот од кога се распоредени на тие работни места, под услов за тој период да е платен додатниот придонес за стажот на осигурување што се смета со зголемено траење.
Член 3
Врз основа на  евиденцијата што ја води работодавецот за тие работни места и за работниците што ги вршат тие работи,  се утврдува дека осигуреникот ги вршел работи и задачи од член 1 на оваа одлука.
Член 4

Фактичката состојба за работниците што се распоредени на работните места од член 1 на оваа одлука ја утврдува Комисијата, составена од по еден претставник од подрачната единица  на Стручната служба на Фоднот на пензиското и инвалидското осигурување на Македонија, работодавецот и на органот на управата надлежен за работите на инспекцијата на трудот.
Член 5

Оваа одлука влегува во сила осмиот ден од денот на објавувањето во  "Службен весник на Република Македонија".
Број: 02-3010/1

